
Sarajevo, 18. 1. 2021.

ZAPISNIK

78. sjednice Nezavisnog odbora Parlamentarne skupštine BiH

Sjednica je održana 18. 1. 2021, s početkom u 17 sati.

Sjednicu je sazvao Enes Obralija, prvi zamjenik predsjednice Nezavisnog odbora.

PRISUTNI ČLANOVI NEZAVISNOG ODBORA: Enes Obralija, prvi zamjenik

predsjednice Nezavisnog odbora, Mato Jozić, drugi zamjenik predsjednice Nezavisnog odbora,

Ilma Mehić-Jusufbašić, Adisa Begić, Nikola Džambas, Mate Miletić, Ljubomir Kuravica i

Vladimir Jurišić, članovi Nezavisnog odbora.

ODSUTNI ČLANOVI NEZAVISNOG ODBORA: Tatjana Klječanin-Martić, predsjednica

Nezavisnog odbora, opravdano odsutna.

OSTALI PRISUTNI: Ivana Lovrić, koja obavlja poslove sekretara Nezavisnog

odbora.

Sjednicu je pratio i Enver Bogućanin iz Sektora za odnose s javnošću Sekretarijata

Parlamentarne skupštine BiH.

Sjednicom je predsjedavao prvi zamjenik predsjednice Nezavisnog odbora Enes Obralija.

Konstatirajući da postoji kvorum, otvorio je 78. sjednicu Nezavisnog odbora Parlamentarne

skupštine BiH.

Prije glasanja o dnevnom redu, prvi zamjenik predsjednice Nezavisnog Odbora Enes Obralija

predložio je dopunu dnevnog reda pod tačkom 3. c) Dopis O. T. - Ukradena ikona koju je Ruska

Federacija vratila Bosni i Hercegovini radi utvrđivanja njenog porijekla putem Interpola, broj:

05/1-50-17-134/21 od 14.1.2021, a tačka 4c) predloženog dnevnog reda postaje tačka 4 d).



Ovaj prijedlog jednoglasno je usvojen.

Nakon što je usvojen prijedlog za dopunu dnevnog reda, prvi zamjenik predsjednice

Nezavisnog odbora Enes Obralija konstatirao je da sjednica ima sljedeći

D N E V N I   R E D

1. Usvajanje Zapisnika 77. sjednice Nezavisnog odbora;

2. Razmatranje Prijedloga izvještaja o radu Nezavisnog odbora kao nezavisnog tijela

policijske strukture Bosne i Hercegovine za 2020. godinu;

3. Tekuća pitanja:

a) Informacija Direkcije za koordinaciju policijskih tijela BiH, broj: 20-01-50-2287-

1/20 od 14.12.2020. a zaprimljena u Pisarnici Parlamentarne skupštine BiH

15.12.2020. broj: 05/1-50-17-2406/20;

b) Anonimna predstavka dostavljena od Odbora za žalbe građana Parlamentarne

skupštine BiH, broj: 05/1-50-17-2320-1/20 od 17.12.2020;

c) Dopis O. T. - Ukradena ikona koju je Ruska Federacija vratila Bosni i Hercegovini

radi utvrđivanja njezinog porijekla putem Interpola, broj: 05/1-50-17-134/21 od 14.

1. 2021;

d) Ostalo.

Ad. 1. Usvajanje Zapisnika 77. sjednice Nezavisnog odbora

Zapisnik 77. sjednice Nezavisnog odbora jednoglasno je usvojen, bez primjedbi.

Ad. 2. Razmatranje Prijedloga Izvještaja o radu Nezavisnog odbora kao

nezavisnog tijela policijske strukture Bosne i Hercegovine za 2020. godinu

U uvodu u ovu tačku dnevnog reda prvi zamjenik predsjednice Nezavisnog odbora Enes

Obralija istakao je da je, u skladu s Poslovnikom o radu Nezavisnog odbora kao nezavisnog

tijela policijske strukture Bosne i Hercegovne, pripremljen Prijedlog izvještaja o radu

Nezavisnog odbora kao nezavisnog tijela policijske strukture Bosne i Hercegovine za 2020.



godinu, te otvorio raspravu. Nakon rasprave, članovi Nezavisnog odbora jednoglasno su

usvojili Izvještaj o radu Nezavisnog odbora kao nezavisnog tijela policijske strukture Bosne i

Hercegovine za 2020. godinu, koji će, u skladu s članom 7. stav (1) tačka e) Zakona o nezavisnim i

nadzornim tijelima policijske strukture Bosne i Hercegovine i članom 9. Poslovnika o radu Nezavisnog

odbora kao nezavisnog tijela policijske strukture BiH, biti proslijeđen Parlamentarnoj skupštini BiH na

usvajanje.

Ad. 3. Tekuća pitanja

a) Informacija Direkcije za koordinaciju policijskih tijela BiH, broj: 20-01-50-2287-

1/20 od 14.12.2020. a zaprimljena u Pisarnici Parlamentarne skupštine BiH

15.12.2020. broj: 05/1-50-17-2406/20

U uvodu u ovu tačku dnevnog reda prvi zamjenik predsjednice Nezavisnog odbora Enes

Obralija istakao je da je Direkcija za koordinaciju policijskih tijela BiH uputila ovom tijelu

dopis u čijem je prilogu Odluka Direkcije za koordinaciju policijskih tijela BiH o ustupanju

putničkog vozila. Podsjetio je prisutne članove Nezavisnog odbora na to da su na 77. sjednici

Nezavisnog odbora, u razgovoru s rukovodstvom Direkcije za koordinaciju policijskih tijela

BiH, razmatrali i anonimnu predstavku iza koje navodno stoje brojni policijski i državni

službenici Direkcije za koordinaciju policijskih tijela BiH a koja se odnosi ustupanje službenog

motornog vozila.

Dalje, s obzirom na to da je podtačka b) tačke 3. usvojenog dnevnog reda identična anonimnoj

predstavci koju je Nezavisni odbor razmatrao na 77. sjednici prvi zamjenik predsjednice

Nezavisnog odbora Enes Obralija predložio je da se podtačke a) i b)  dnevnog reda objedine,

te otvorio raspravu.

Nakon rasprave članovi Nezavisnog odbora jednoglasno su primili k znanju Informaciju

Direkcije za koordinaciju policijskih tijela BiH kao i anonimnu predstavku dostavljenu od

Odbora za žalbe građana Parlamentarne skupštine BiH.

b) Anonimna predstavka dostavljena od Odbora za žalbe građana Parlamentarne

skupštine BiH, broj: 05/1-50-17-2320-1/20 od 17.12.2020.

Kao što je i navedeno u prethodnoj tački dnevnog reda, rasprava o podtačkama a) i b)  dnevnog

reda je objedinjena.



c) Dopis O. T. - Ukradena ikona koju je Ruska Federacija vratila Bosni i Hercegovini

radi utvrđivanja njenog porijekla putem Interpola, broj: 05/1-50-17-134/21 od

14.1.2021.

U uvodu u ovu tačku dnevnog reda prvi zamjenik predsjednice Nezavisnog odbora Enes

Obralija istako je da je na e-mail Nezavisnog odbora pristigao dopis advokata iz Zagreba O. T.

koji se odnosi na “ukradenu ikonu koju je Ruska Federacija vratila Bosni i Hercegovini radi

utvrđivanja njenog porijekla putem Interpola” a koja je po prispijeću dostavljena svim

članovima Nezavisnog odbora te otvorio raspravu. Nakon rasprave u kojoj je učestvovala

većina članova Nezavisnog odbora jednoglasno je odlučeno da se dopis primi k znanju i

arhivira.

d) Ostalo

U okviru ove tačke dnevnog reda članovi Nezavisnog odbora jednoglasno su donijeli sljedeći

ZAKLJUČAK

Od Direkcije za koordinaciju policijskih tijela BiH, Državne agencije za istrage i zaštitu i

Granične policije BiH, traži se dostavljanje Izvještaja o radu za 2020. godinu i Programa rada

za 2021. godinu, najkasnije do 27.1.2021. godine, radi sagledavanja provedenih i planskih

aktivnosti ovih policijskih tijela.

Dalje, u okviru ove tačke dnevnog reda dogovoreno je da sljedeća sjednica Nezavisnog

odbora bude održana 2. 2. 2021, s početkom u 17 sati.

Prvi zamjenik predsjednice Nezavisnog odbora Enes Obralija zaključio je sjednicu u 17.35

sati.

SEKRETARKA PRVI ZAMJENIK PREDSJEDNICE

NEZAVISNOG ODBORA NEZAVISNOG ODBORA

Ivana Lovrić Enes Obralija


